
				এই পাতাটির মুদ্রণ সংশোধন করা প্রয়োজন। 
Sb. বাঙ্গালা সাহিত্য ।
জয় জয়দেব কবি স্থপতিশিরোমণি বিদ্যাপতি রসখণম | জয় জয় চণ্ডীদাস রসশেখর অখিলভুবনে অনুপাম ॥ যাকর রচিত মধুররস নিরমল গদ্য পদ্যময় গীত । প্ৰভু মোর গৌরচন্দ্র অস্বদিল রায় স্বরূপ সহিত। (পদকম্পতৰু ১৫)
যাহাহউক এই দুই জনকে লইয়া এবং ইহঁাদিগের রচনার উপরেই নির্ভর করিয়া বাঙ্গালার প্রথমাবস্থার বিষয় নিঃশেষিত করিতে হইল, তদ্ব্যতিরেকে ঐ সময়ের আর কোন গ্রন্থই পাওয়াগেল ন ।
বিদ্যাপতি ।
বিদ্যাপতিবিরচিত কোন পৃথক গ্রন্থ আমরা দেখিতে পাই নাই, কেবল পদাৰ্শ্বতসমুদ্র, পদাবলী, পদকল্পতরু, প্রাচীনপদাবলী প্রভূতি বৈষ্ণবসাম্প্রদায়িক গ্রন্থে র্তাহার ভণিতিযুক্ত গীতসকল দেখিতে পাওয়া যায়। সেই সকল গীতের সঙ্খ্য নিতান্ত অল্প নহে, হুতরাং বোধহয় তাহার রচিত কোন গ্রন্থ অবশ্য ছিল ।
বিদ্যাপতি কোন সময়ে প্রাদুর্ভূত হইয়াছিলেন, তাহার নিশ্চয় সংবাদ বলিতে পারাষায়না । কেহ কেহ অনুমান করেন যে,ইনি চৈতন্তের শতাধিক বৎসরের পূর্বে জন্মগ্রহণ করিয়াছিলেন । যদি এই অনুমান সত্য হয় তবে, চৈতন্যদেব ১৪০৭ শকে (১৪৮৫ খৃঃ অব্দে ) জন্মগ্রহণ করেন, সুতরাং বিদ্যাপতি ১৩০০ শকে (১৩৭৮ খৃঃ অব্দে) অথবা
তৎসন্নিহিত সময়ে অবস্থিত ছিলেন বলিতে হইবে । --- * কবি বিদ্যাপতি ইহ রস জানে । রাজী শিবসিংহ লছিম পরমাণে ' । (প, ক, অ, ২৬৫) ।

